
Die doel met hierdie ondersoek was om die histo

riese ontwikkeling van sekere aspekte van die onderwys 

vir Blankes na die besetting van Suidwes-Afrika deur 

die Uniemagte in 1915 na te vors en op skrif te stel. 

Die doel was nie om bloot •n historiese verhaal te skrywe 

nie maar om ook die ontwikkeling te sien teen die agter

grond van sekere faktore wat daaraan ten grondslag gel~ 

het. Met hierdie proefskrif is ~ veld gedek wat nog 

nie voorheen ten volle ondersoek is nie en word hiermee 

~ verdere doel bereik, naamlik om •n beskeie bydrae tot 

die vakgebied van die Historiese Opvoedkunde te lewer. 

In Suidwes-Afrika is daar op die gebied van die 

onderwys nog baie min navorsing gedoen en daar bestaan 

•n besondere behoefte aan literatuur. Sedert die be

gin van die Tweede Wereldoorlog het daar min publika

sies in verband met die onderwys verskyn en weens die 

gebrek aan beskikbare inligting is dit vir die belang

stellende moeilik om hom ten opsigte van die onderwys 

te orienteer. Hierdie leemte is sterk deur my aange

voel, toe ek as beampte in die diens van die Onderwys

departement van Suidwes-Afrika getree het en later ~ 

opdrag om die onderwyswetgewing te hersien ontvang 

het. Die begeerte en noodsaaklikheid om so gou moont

lik op hoogte van die h toriese ontwikkeling van die 

onderwys in Suidwes-Afrika te kom, en die beperkte 

bronne waaruit die verlangde kenn geput kon word, 

was ~ belangrike prikkel om hierdie ondersoek te 

onderneem. 

Die metode wat gevolg is by die ondersoek, het 

bestaan uit die versameling van die stof uit sekon

dere maar hoofsaaklik primere bronne. Die versamelde 

stof is gesistematiseer, op skr gestel en na deeg

like oorweging daarvan is dit saamgevat en is sekere 

gevolgtrekkings gemaak. 

By die samestelling van hierdie proefskrif word 

die probleem vanuit sekere opvoedkundige gesigspunte 

benader. Allereers word as agtergrond die onderwys 

onder militere bewind (hoofstuk I) en dan die faktore 

wa t die ondervvyson twikkeling beinvloed het ( hoofstuk II), 

behandel. In die daaropvolgende hoofstukke word die 

volgende aspekte van die onderwys behandel: beheer 

van die onderwys, sentraal en plaaslik (hoofstuk III); 

die oprigting, indeling en instandhouding van skole en 

kolleges (hoofstuk IV); algemene skoolorganisasie en 

administrasie (hoofstuk V); die onderwyserspersoneel 

(hoofstuk VI); die taalvraagstukke (hoofstuk VII); 

leerplig (hoofstuk VIII); leerplan en leergang (hoof

stuk IX); inspeksie, eksarnens en bevordering (hoofstuk 

X); opvoedkundige hulpdienste (hoofstuk XI); koshuise 

en koshuisopvoeding (hoofstuk XII) en voortgesette en 

volwasse onderwys (hoofstuk XIII). In hoofstuk XIV 

word die bevindings saamgevat asook sekere gevolgtrek

kings en aanbevelings gemaak. 

Dit is vir my n voorreg om alle liggarne en persone 

wat op een of ander wyse hulp verleen het met die onder

seek, tikwerk en voorbereiding van die proefskrif hart-

1 te bedank. 

Graag wil ek •n besondere woord van dank g aan 

die Administrateur-in-Uitvoerende Komitee van Suidwes

Afrika vir die uitsonderlike vergunning om sekere doku

mente en stukke wat normaalweg vir die navorser ontoe

ganklik is te gebruik. Sonder hierdie bronne sou die 

sarnestelling van hierdie proefskrif onmoontlik gewees 

het. 

My waardering aan die Sekretaris van Suidwes-Afrika~ 

mnr. C.F. Marais, vir sy volgehoue belangstelling in my 

vordering en vir sy tegemoetkominge met betrekking tot 

die verkryging van verlof om die ondersoek te onderneem 

en te voltooi. 

Graag bedank ek die Hoofbestuur van die Suidwes

Afrikaanse Onderwysersunie vir die beskikbaarstelling 

van notules, korrespondensie en ander dokumente waaruit 

belangrike inligting verkry is. 

Die ondersoek het begin onder die bekwame leiding 

van prof. dr. H.J.J. Bingle, aan wie ek besondere dank 

verskuldig is vir sy advies in verband met die same

stelling van die proefskrif. Nadat hy bevorder is 

tot Rektor, is prof. dr. J. Chris Coetzee tydelik be

noem as promotor. Prof. Coetzee is die eerste per

soon wat by my as student belangstelling vir die Op-

voedkunde as wetenskap gekweek het. Dit was vir my 

•n besondere voorreg en eer om as een van sy laaste 

studente hierdie proefskrif onder sy deskundige leiding 

af te rond. Graag spreek ek my hoogste waardering 

teenoor hom uit vir sy besielende en bekwame leiding. 

Aangesien prof. Coetzee nie langer as promotor kon 

optree nie, het prof. dr. B.C. Schutte die verantwoorde

likheid oorgeneem. My dank aan hom vir sy hulp en 
bystand. 

Dit sou onmoontlik gewees het om hierdie navorsing 

sonder die gawes van gesondheid, volharding, verstand 

en geloof te onderneem. In diepe dankbaarheid en er

kentlikheid bring ek al die eer aan die Here, die Gewer 

van al die nodige gawes, wat my tot voltooiing van bier

die taak in staat gestel het. Mag alleen Sy Naam daar
deur verheerlik word ! 

WINDHOEK. 
Desember 1965. 

Die Skrywer. 

